
«Բնապահպանական ծրագրերի իրականացման
գրասենյակ» ՊՀ տնօրեն պրն. Վ. Մարտիրոսյանին



	Հարգելի պարոն Մարտիրոսյան,

	ԵՊՀ իրավագիտության ֆակուլտետի Էկոլոգիական իրավունքի գիտաուսումնական կենտրոնը, ուսումնասիրելով «Հայաստանի Հանրապետության բնության հատուկ պահպանվող տարածքների զարգացման ռազմավարություն և գործողությունների ազգային ծրագիը», գտնում է, որ Նախագիծը բովանդակային առումով հագեցած է, ընդգրկում է ԲՀՊՏ-ների համակարգի զարգացմանն առնչվող հարցերի շրջանակը և հանապատասխանում է իրավաբանական տեխնիկայի կանոններին:
	Այդուհանդերձ, կից ներկայացվող առաջարկները և նկատառումները կարող են օգտակար լինել Նախագծի բարելավման համար:

	Առդիր` 11 էջ:

	Հարգանքով,

	Կենտրոնի ղեկավար` 			պրոֆ. Ա. Իսկոյան

«17» մարտի 2014 թ. 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆՈՒԹՅԱՆ ՀԱՏՈՒԿ ՊԱՀՊԱՆՎՈՂ ՏԱՐԱԾՔՆԵՐԻ ԶԱՐԳԱՑՄԱՆ ՌԱԶՄԱՎԱՐՈՒԹՅՈՒՆ և ԳՈՐԾՈՂՈՒԹՅՈՒՆՆԵՐԻ ԱԶԳԱՅԻՆ ԾՐԱԳԻՐ

	²éÏ³ Ó¨³Ï»ñåáõÙÁ
	²é³ç³ñÏíáÕ ÷á÷áËáõÃÛáõÝÁ Ï³Ù Éñ³óáõÙÁ
	Ø»ÏÝ³µ³ÝáõÃÛáõÝ

	1. 
	
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆՈՒԹՅԱՆ ՀԱՏՈՒԿ ՊԱՀՊԱՆՎՈՂ ՏԱՐԱԾՔՆԵՐԻ ԶԱՐԳԱՑՄԱՆ ՌԱԶՄԱՎԱՐՈՒԹՅՈՒՆ ԵՎ ԳՈՐԾՈՂՈՒԹՅՈՒՆՆԵՐԻ ԱԶԳԱՅԻՆ ԾՐԱԳԻՐ
	
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆՈՒԹՅԱՆ ՀԱՏՈՒԿ ՊԱՀՊԱՆՎՈՂ ՏԱՐԱԾՔՆԵՐԻ ԶԱՐԳԱՑՄԱՆ ՌԱԶՄԱՎԱՐՈՒԹՅՈՒՆԸ ԵՎ ԳՈՐԾՈՂՈՒԹՅՈՒՆՆԵՐԻ ԱԶԳԱՅԻՆ ԾՐԱԳԻՐԸ» ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՈՒՄ 
	
Նախագծում մշակված իրավական ակտն անվանվում է «փաստաթուղթ», սակայն նման տեսակի իրավական ակտ «Իրավական ակտերի մասին» ՀՀ օրենքը չի նախատեսում: Նմանատիպ իրավական ակտերն ընդունվում են որպես ՀՀ Կառավարության արձանագրային որոշումներ:
Համապատասխան փոփոխություն անհրաժեշտ է կատարել նաև Նախագծի «I ՆԵՐԱԾՈՒԹՅՈՒՆ» բաժնի 2-րդ պարբերությունում:

	2. 
	1.1. ԲՀՊՏ-ների դերը, նշանակությունը կենսաբանական և լանդշաֆտային բազմազանության պահպանության ու կայուն օգտագործման գործում
Կենսաբազմազանության պահպանման գործում ԲՀՊՏ-ների կարևորությունն ու անհրաժեշտությունը հաստատագրված է <<Կենսաբանական բազմազանության մասին>> կոնվենցիայի 8-րդ հոդվածով, համաձայն որի յուրաքանչյուր երկիր պարտավոր է ստեղծել ԲՀՊՏ-ների համակարգ և ապահովել դրա կանոնավոր գործունեությունը:

	«Հաստատագրված» բառն անհրաժեշտ է փոխարինել «ամրագրված» բառով:

	Նախագծում գործածվող եզրույթներն անհրաժեշտ է համապատասխանեցնել ՀՀ իրավական ակտերում կիրառվող եզրույթներին:


	3. 
	1.2. ԲՀՊՏ-ների դերը Էկոհամակարգային ծառայությունների ապահովման խնդիրներում
Դա թույլ է տալիս ձևավորել շրջակա միջավայրի ընկալման էկոհամակարգային համապարփակ մոդել, որի դեպքում ԲՀՊՏ-ների բոլոր գործողություններն ուղղված են գործնական խնդիրների լուծմանը և համահունչ են երկրի սոցիալտնտեսական պայմաններին ու կարիքներին:

	 «Գործողություններն» բառը անհրաժեշտ է փոխարինել «գործառույթներն» բառով:
	ԲՀՊՏ-ները` որպես այդպիսիք, չեն կարող գործողություններ կատարել, մինչդեռ որպես բնության օբյեկտներ ունեն գործառույթներ, որոնց արդյունավետ կառավարումը կարող է նպաստել գործնական խնդիրների լուծմանը:

	
4. 

	
1.2. ԲՀՊՏ-ների դերը Էկոհամակարգային ծառայությունների ապահովման խնդիրներում
	
5-րդ պարբերության վերջում ավելացնել հետևյալ նախադասությունը. «Նշված մոտեցումները համահունչ են նաև «Բնապահպանական ոլորտի նորարական ֆինանսատնտեսական մեխանիզմների ստեղծման հայեցակարգին հավանություն տալու մասին»  ՀՀ Կառավարության 25.04.2013թ N16 արձանագրային որոշմանը»:
	


	5. 
	3.1. ԲՀՊՏ-ների վերաբերյալ Հայաստանի Հանրապետության        
օրենսդրությունը
Իրավական կարգավորման առումով, ԲՀՊՏ-ների վերաբերյալ Հայաստանի Հանրապետության օրենսդրությունը ներառում է հետևյալ իրավական ակտերը` 
1. Հայաստանի Հանրապետության Սահմանադրությունը.
2. Բնապահպանական ուղղվածության միջազգային պայմանագրերը` համաձայնագրերի, կոնվենցիաների, արձանագրությունների տեսքով.
3. Հայաստանի Հանրապետության օրենսգրքերը`
· Անտառային օրենսգիրք.
· Հողային օրենսգիրք.
· Ջրային օրենսգիրք.
· Ընդերքի մասին օրենսգիրք.
· Քաղաքացիական օրենսգիրք.
4. Հայաստանի Հանրապետության օրենքները`
· Բնապահպանական և բնօգտագործման վճարների մասին.
· Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին.
· Բնապահպանական վերահսկողության մասին.
· Բնապահպանական վճարների դրույքաչափերի մասին.
· Բնության հատուկ պահպանվող տարածքների մասին.
· Բուսական աշխարհի մասին.
· Ընկերությունների կողմից վճարվող բնապահպանական վճարների նպատակային օգտագործման մասին.
· Կենդանական աշխարհի մասին.
· Հասարակության և պետության կարիքների համար սեփականության օտարման մասին.
· Հողերի օգտագործման և պահպանման նկատմամբ վերահսկողության մասին.
· Շրջակա միջավայրի վրա ազդեցության փորձաքննության մասին.
· Որսի և որսորդական տնտեսության վարման մասին.
· Սևանա լճի մասին.
· Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին.
· Տեղական ինքնակառավարման մասին
	
 Սույն բաժինն անհրաժեշտ է ձևակերպել հետևյալ խմբագրությամբ.
«ԲՀՊՏ-ների վերաբերյալ Հայաստանի Հանրապետության օրենսդրությունը ներառում է հետևյալ իրավական ակտերը`
1. Հայաստանի Հանրապետության Սահմանադրությունը.
ՀՀ միջազգային պայմանագրեր.
2. ՄԱԿ-ի «Կենսաբանական բազմազանության մասին» կոնվենցիա (Ռիո դե Ժանեյրո, 1992թ.),
3. «Համաշխարհային մշակութային և բնական ժառանգության պահպանության մասին» կոնվենցիա (Փարիզ, 1972թ.),
4. «Եվրոպայի վայրի բնության և բնական միջավայրի պահպանության մասին» կոնվենցիա (Բեռն, 1979թ.),
5. «Լանդշաֆտների եվրոպական կոնվենցիա» (Ֆլորենցիա, 2000թ.),
6. «Միգրացվող վայրի կենդանիների տեսակների պահպանության մասին» կոնվենցիա (Բոնն, 1979թ.),
7. «Անհետացման եզրին գտնվող վայրի կենդանական ու բուսական աշխարհի տեսակների մասին» կոնվենցիա (CITES) (Վաշինգտոն, 1979թ.),
8. «Միջազգային կարևորության խոնավ տարածքների մասին, հատկապես որպես ջրաթռչունների բնակավայր» կոնվենցիա (Ռամսար 1971թ.),
9. ՄԱԿ-ի «Անապատացման դեմ պայքարի» կոնվենցիա (Փարիզ, 1994թ.),
10. ՄԱԿ-ի «Կլիմայի փոփոխության մասին» շրջանակային կոնվենցիա (Նյու Յորք, 1992թ.),
11. ՄԱԿ-ի ԵՏՀ «Միջազգային լճերի և անդրսահմանային ջրահոսքերի պահպանության և օգտագործման մասին» կոնվենցիա (Հելսինկի, 1992թ.),
12. ՄԱԿ-ի ԵՏՀ «Անդրսահմանային ենթատեքստում շրջակա միջավայրի վրա ազդեցության գնահատման մասին» կոնվենցիա (Էսպո, 1991թ.),
13. «Ռազմավարական էկոլոգիական գնահատման մասին» արձանագրություն (Կիև, 2003թ.),
14. ՄԱԿ-ի ԵՏՀ «Շրջակա միջավայրի հարցերի առնչությամբ տեղեկատվության հասանելիության, որոշումներ ընդունելու գործընթացին հասարակայնության մասնակցության և արդարադատության մատչելիության մասին» կոնվենցիա (Oրհուս, 1998թ.)
 
ՀՀ օրենքներ և օրենսգրքեր.
15. «Շրջակա միջավայրի վրա ազդեցության փորձաքննության մասին» ՀՀ օրենք
16. «Բնապահպանական վերահսկողության մասին» ՀՀ օրենք
17. «Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» ՀՀ օրենք
18. Վարչական իրավախախտումների վերաբերյալ ՀՀ օրենսգիրք
19. ՀՀ քաղաքացիական օրենսգիրք
20. ՀՀ քրեական օրենսգիրք
21. «Բնապահպանական և բնօգտագործման վճարների մասին» ՀՀ օրենք.
22. «Բնապահպանական վճարների դրույքաչափերի մասին» ՀՀ օրենք
23. «Ընկերությունների կողմից վճարվող բնապահպանական վճարների նպատակային օգտագործման մասին» ՀՀ օրենք
24. «Բնության հատուկ պահպանվող տարածքների մասին» ՀՀ օրենքը.
25. ՀՀ անտառային օրենսգիրքը.
26. «Բուսական աշխարհի մասին» ՀՀ օրենքը. 
27. «Կենդանական աշխարհի մասին» ՀՀ օրենքը.
28. «Որսի և որսորդական տնտեսության վարմաին մասին» ՀՀ օրենք.
29. «Տեղական ինքնակառավարման մասին» ՀՀ օրենք
30. ՀՀ հողային օրենսգիրք
31. Ընդերքի մասին ՀՀ օրենսգիրք
32. «Հասարակության և պետության կարիքների համար սեփականության օտարման մասին» ՀՀ օրենք
33. «Հողերի օգտագործման և պահպանման նկատմամբ վերահսկողության մասին» ՀՀ օրենք
34. ՀՀ Ջրային օրենսգիրք.
35. «Սևանա լճի մասին» ՀՀ օրենք
36. «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» ՀՀ օրենք»:
	Ապահովել դասակարգման համապատասխանությունը էկոլոգիական իրավունքի աղբյուրների դասակարգման սկզբունքներին, իսկ իրավական ակտերի հիշատակման մասով ապահովել համապատասխանությունը «Իրավական ակտերի մասին» ՀՀ օրենքի սկզբունքներին:
Ցանկը լրացվել է նաև ՀՀ վավերացրած միջազգային պայմանագրերով:

	6. 







	3.1. ԲՀՊՏ-ների վերաբերյալ Հայաստանի Հանրապետության        
օրենսդրությունը
ԲՀՊՏ-ների վերաբերյալ օրենսդրությունը ներառում է նաև պետական արգելոցների, ազգային պարկերի, արգելավայրերի ստեղծման, կանոնադրությունների և կառավարման պլանների հաստատման, բնության հուշարձանների ցանկը հաստատելու մասին Հայաստանի Հանրապետության կառավարության, ինչպես նաև Հայկական ՍՍՀ Մինիստրների Խորհրդի որոշումները:
	Անհրաժեշտ է ձևակերպել հետևյալ խմբագրությամբ. «ԲՀՊՏ-ների վերաբերյալ ՀՀ օրենսդրությունը ներառում է նաև պետական արգելոցների, պետական արգելավայրերի, ազգային պարկերի ստեղծման և դրանց կանոնադրությունները հաստատելու մասին ՀՀ կառավարության որոշումները, պետական արգելոցների, պետական արգելավայրերի, ազգային պարկերի կառավարման պլանները հաստատելու մասին ՀՀ կառավարության որոշումները, «Բնության հուշարձանների ցանկը հաստատելու մասին» ՀՀ կառավարության որոշումը»:

	Ապահովել համապատասխանությունը իրավաբանական տեխնիկայի կանոններին:


	7. 
	3.2. ԲՀՊՏ-ների կառավարման համակարգը
4. ԲՀՊՏ-ների կառավարումն իրականացնող ՊՈԱԿ-ների թերությունները.
	Նշված ենթավերնագրի ներքո թերությունների շարքում ավելացնել հետևյալը. «չի ձևավորվել ԲՀՊՏ-ների հավատարմագրային կառավարման պրակտիկա»:
	«Բնության հատուկ պահպանվող տարածքների մասին» ՀՀ օրենքի 5-րդ հոդվածի 6-րդ մասը ԲՀՊՏ-ների օգտագործման ձև համարում նաև հավատարմագրային կառավարումը:

	8. 
	4.1. ԲՀՊՏ-ների ռազմավարության նպատակը
1. ԲՀՊՏ-ների համակարգի գործունեության արդյունավետության բարձրացման միջոցով երկրում էկոլոգիական կայունության և բնակչության համար առողջ շրջակա միջավայրի ստեղծումը, ներկա և ապագա սերունդների համար բնական և մշակութային ժառանգության պահպանության ապահովումը.
	Վերաձևակերպել հետևյալ խմբագրությամբ. «ԲՀՊՏ-ների համակարգի արդյունավետության բարձրացման միջոցով երկրում էկոլոգիական կայունության և յուրաքանչյուրի` առողջ և բարենպաստ շրջակա միջավայրում ապրելու իրավունքի ապահովումը, ներկա և ապագա սերունդների համար բնական և մշակութային ժառանգության պահպանությունը»:
	Ապահովել էկոլոգիական իրավունքում գործածվող եզրույթների միասնականությունը:

	9. 
	4.2. ԲՀՊՏ-ների կառավարման կատարելագործումը
3. ԲՀՊՏ-ների ֆինանսա-տնտեսական մեխանիզմների կատարելագործումը.
	Սույն ենթավերնագրի ներքո առաջարկում ենք հիշատակել նաև պոտենցիալ ներդրողներին ԲՀՊՏ-ների կառավարման ոլորտը գրավիչ դարձնելուն ուղղված ծրագրերի մշակման և իրավականցման մասին:
	

	10. 
	 Աղյուսակ 3

Ծրագրի իրականացման ռիսկային գործոնները, հետևանքները և դրանց մեղմացմանը կամ կանխարգելմանն ուղղված անհրաժեշտ գործողությունները
	Առաջարկում ենք Աղյուսակի 3-րդ, և 5-րդ կետերում նշված գործողությունների համար պատասխանատուների ցանկում ավելացնել ԵՊՀ Էկոլոգիական իրավունքի գիտաուսումնական կենտրոնը:
	 Նշված գործողությունները համապատասխանում են Կենտրոնի առաքելությանը և խնդիրներին: Ձևավորվել է նշված ոլորտներում պետական մարմինների և շահագրգիռ հասարակայնության հետ համագործակցության արժեքավոր փորձ:

	11. 
	Աղյուսակ 4

ՀԱՅԱՍՏԱՆԻ ԲՀՊՏ-ՆԵՐԻ ԶԱՐԳԱՑՄԱՆ 2014-2020 ԹՎԱԿԱՆՆԵՐԻ ԳՈՐԾՈՂՈՒԹՅՈՒՆՆԵՐԻ ԱԶԳԱՅԻՆ ԾՐԱԳԻՐ
	Առաջարկում ենք Աղյուսակի 1.2., 1.8., 2.1., 2.3., 2.7., 2.8., 3.9. կետերում նշված գործողությունների կատարողների ցանկում ավելացնել ԵՊՀ Էկոլոգիական իրավունքի գիտաուսումնական կենտրոնը:
	տե՛ս 10-րդ կետը:

